
bouxbien Laujmiz

faenzcieng ndei 3

Mbanj Nvumx Youzcaet

Gij saeh neix mbouj dwg gangjriu bw. Gou

naemj daxboh daxmeh gou haengjdingh dwg siengj
daengz Veiz Huj lo, danghnaeuz mbouj dwg Veiz
Huj, gyoengqde
hwnjdaeuj, gyaep bouxsai mehmbwk najseng haenx

haengjdingh byonghhwnz benz
ok dou bae, aenvih youq Mbanjgya’ gvangq, duzmou
duzgaeq duzyiengz duzma couh dwg diuzmingh dou
ha.

Mwh mbwn rongh Veiz Huj daugqma lo.
Guhbaenz aen mbanj nyumx youzcaet le dou cungj
baegfofo, cungj mbouj miz saek di rengz, hix ganj
mbouj gib raemj haj go faexloet haenx. Ngoenz
haenx dwg ngoenzndaep, banhaet cib diemj lai,
daengngoenz  raeujrubrub, aen mbanj nyumx
youzcaet haenx sawqmwh nauhyied raixcaix, haj
roek cib boux vunz daenj buhboemz bouxbing haenx
gyoengqde

coemh feiz caw] haeux, rag sienq cang daeng,

sawqmwh nyoengx daengz gizhaenx,
bouxboux nyaengq dangqmaz. Vunz daengx mbanj
cungj lumz gvaqcieng lo, nyoengx daengz gizhaenx
bae.

Youq gizhaenx dou raen Veiz Huj lo.

Dou siengj mbouj daengz youq gizhaenx raen
Veiz Huj, dou laihnaeuz de lijeaengz dauqma.
Aenvih bouxsai mehmbwk najseng haenx mbouj
naeuz hawj dou ngoenzneix de daugqma. Gyoenggde
mbouj wnggai baenzneix, gyoengqde mbouj wnggai
mbouj Iwnh hawj dou daeggo gou Veiz Huj yaek
dauqma, caen dwg beg ninz youq gwnz mbonq
daxboh daxmeh gou baenzlai nanz lo. Daj seizhaenx
le gou couh yawjsiuj song boux haenx lo.

Mwh dou buet daengz gizhaenx, raen bouxvunz
daenj buhboemz bouxbing, dawz aen duigyangjgih
he cungj hemqcaca, sam beixnuengx dou cungj
ngawh liux, boux neix mbouj dwg bouxvunz venj
youq bangxciengz ranz dou haenx Iwi? De dwg
beixnuengx dou, de gaenq cib bi mbouj daugma lo,
de baez daugma mbouj bae yawj daxboh yawj
daxmeh yawj beixnuengx, cix dwg buet daengz
hemqcaca, ngoenzneix  dwg

gizneix  daeuj

ngoenzndaep ha! Ngoenzndaep ha! De wnggai dauq

daengz ndaw ranz rwixvaih coemh goenq faexgeq de
bae, daxboh gou naeuz lo, aen suemj haenx miz aen
mbonq de he.

Daeggo gou hemq: Daegnuengx! Daegnuengx!

Gou caeuq daegnuengx gou hem: Daeggo!
Daeggo!

Raemxda dou cungj lae roengzdaeuj lo, gou
doiq daegnuengx naeuz, vaiqdi bae heuh daxboh
daeuj, vaiqdi bae heuh daxmeh daeuj. Daegnuengx
gou doq uet raemxda doq buet dauq ranz.

Vunz ndaw mbanj gig vaiq humx dawz Veiz
Huj.
caeux couh caj mwngz daeuj lo, Veiz Huj, seizlawz

Gyoengqde naeuz, Veiz Huj, gyoengqraeuz

cij ingj dienh’ ingj ha? Veiz Huj naeuz, vaiq lo,
ngoenzneix couh ingj.

Dou nyoengx haeujbae, caenx daengz dangqnaj
Veiz Huj. Veiz Huj raen dou, mbe bak riu lo, sam
boux dou doxgot dwk. Raemxda dou cungj dumh
buhboemz bouxbing Veiz Huj liux. Seizhaenx aen
duigyangjgih de miz bouxsai he heuh: Daujyenj,
rongh caeuq gingj cungj cang ndei lo, mwngz dwg
mbouj dwg niemh mbat he. Veiz Huj cengj dou,
mbouj ndei eigsei dwk riunyaen, de raen lwgda dou
lae raemxda, de naeuz, guhmaz la? Gaendwk de
youh naeuz, naeuz hawj daxboh daxmeh, banhaemh
gou daugbae. Gvaglaeng de bek dou song baez, couh
nyaengq bae guh gij saeh de lo. Caj daxboh gou
daxmeh gou daejnganga buet daengz, gaenq ra
mbouj raen de liux.

Bouxsai mehmbwk najseng naeuz, Veiz Huj gig
nyaengq, ngoenzneix yaek ingj song ciengz heiq. Sou
couh youq gizneix caj de ba. Daxboh gou daxmeh
gou naeuz, dou gaenq cib bi mbouj raen naj de lo,
dou siengj haeujbae yawjyawj de. Bouxsai najseng
naeuz, sou haeujbae yingjyangj de ingj dienh’ ingj
bw, sou lijdwg ndwn youq gizneix caj de ba.

Gij vunz ndawde baengbaenq hemghemq, gij
vunz yaek yienj heiq haenx byaij bae byaij dauq,
Veiz Huj naengh youq baihnaj aen densigih he gaem
aen duigyanghgih lumjbaenz caeuq bouxwnq gangj
gijmaz.

Daxboh gou hemq mbat he: Veiz Huj!

Daxmeh gou hix gaendwk hemq: Veiz Huj!

Veiz Huj ngiengx gyaeuj coh baihneix riu yaep
he, youh yaengxyaengx fwngz, couh ngaem gyaeuj
nyaengq gij saeh de lo.

Seizneix miz vunz byaij gvaqdaeuj, doiq dou
naeuz, boh’ au mehbaj, dou dwg doengzgeiz loeg—
yaem, sou youq gizneix yawj hix baenz, hoeng gaej
gangjvah. Daxboh gou caeuq de naeuz, gou dwg
daxboh Veiz Huj.

Bouxvunz haenx naeuz, yienghneix engqgya
ndei banh lo, sou gaej daiqdaeuz gangjvah, aeu
cihciz gij hong Veiz Huj, ndei Iwi?

Baenzneix dou byawz cungj mbouj gangjvah,
dinghswdswd yawj ndawde dauqdaej fatseng gizmaz
saeh, gig vaiq gij saeh ndawde cungj sawj dou
dawzyinx lo.

Gij vunz ndawde cingq gvaq saedceij ndei ne,
gyoengqde cingq gietvaen ne. Veiz Huj dawz aen
duigyangjgih hemq hainduj, gyoengqde couh youq
ndawde gietvaen lo, baez yawj couh rox dwg gij

lwgnyez ranz bouxmiz gietvaen.



